ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱ ԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Ընթացիկ իրավիճակը և իրավական ակտի ընդունման անհրաժեշտությունը
Ներկայացվող իրավական ակտի ընդունման անհրաժեշտությունը պայմանավորված է ՀՀ քրեական դատավարության օրենսգրքով սահմանված դեպքերում և կարգով, մասնավորապես՝ Հայաստանի Հանրապետության դատարանների (քրեական գործերով), քրեական հետապնդում կամ վարչական վարույթ իրականացնող մարմինների` համապատասխան փորձաքննությունը նշանակելու մասին որոշումների հիման վրա փորձաքննությունների կատարման համար անհրաժեշտ գումարի նախատեսմամբ։
«Փորձաքննությունների ծառայությունների տրամադրում» միջոցառման շրջանակներում փորձաքննությունները կատարվում են ՀՀ քրեական դատավարության օրենսգրքով սահմանված դեպքերում և կարգով, մասնավորապես՝ Հայաստանի Հանրապետության դատարանների (քրեական գործերով), քրեական հետապնդում կամ վարչական վարույթ իրականացնող մարմինների` համապատասխան փորձաքննությունը նշանակելու մասին որոշումների հիման վրա։
Հայաստանի Հանրապետության 2024 թվականի պետական բյուջեի «1093. Դատական և հանրային պաշտպանություն» ծախսային ծրագրի «11003. Փորձաքննությունների ծառայությունների տրամադրում» միջոցառման իրականացումը կազմակերպելու նպատակով Արդարադատության նախարարության և «Հայաստանի Հանրապետության փորձագիտական կենտրոն» պետական ոչ առևտրային կազմակերպության (այսուհետ` Կենտրոն) միջև 17.01.2024թ․ կնքվել է «Փորձաքննությունների կատարման ծառայությունների մատուցման» N ՀՀԱՆ-ԳՉԾ-2024-1 պայմանագիրը, որի ընդհանուր գինը կազմել է 866 043 000 դրամ, իսկ կատարման վերջնաժամկետը սահմանվել է 20.12.2024թ․ ներառյալ: 
03.01.2024-26.08.2024թթ. ժամանակահատվածում կնքված պայմանագրի շրջանակներում մատուցվել է 866 043 000 դրամի փորձաքննության ծառայություններ, կամ պայմանագրի ընդհանուր գնի 100 տոկոսը: 2023 թվականի նույն ժամանակահատվածում մատուցվել է 2023 թվականին կնքված պայմանագրի ընդհանուր գնի 80.22 տոկոսը:
2023 թվականի հունվարի 03-ից նոյեմբերի 14-ը ներառյալ Կենտրոն կատարման է մուտքագրվել 3469 պատվեր, իսկ 2024 թվականի նույն ժամանակահատվածում՝ 2828 պատվեր:
2023 թվականի հունվարի 03-ից նոյեմբերի 14-ը ներառյալ Կենտրոնի կողմից ավարտվել է 2610 պատվերների կատարում, իսկ 2024 թվականի նույն ժամանակահատվածում՝ 2446 պատվերի կատարում:
 2023 թվականի հունվարի 03-ից նոյեմբերի 14-ը ներառյալ Կենտրոնի կողմից ավարտված փորձաքննությունների քանակը ըստ օբյեկտների կազմել է 18968 օբյեկտ, իսկ 2024 թվականի նույն ժամանակահատվածում՝ 13849 օբյեկտ:
Հարկ է նշել, որ 2024 թվականի համար ավելացել են Կենտրոնի կողմից իրականացվող փորձաքննությունների տեսակները՝ մտավոր սեփականության օբյեկտների, ճարտարագիտատեխնիկական, հեղինակային և պայթյունատեխնոլոգիական փորձաքննություններ, ինչպես նաև մեկ նոր ենթատեսակ՝ հեղուկ կամ պինդ նյութերի փորձաքննություն ատոմային աբսորբցիոն սպեկտրոմետրիայի մեթոդի կիրառմամբ:
	2023 թվականի ութ ամիսների ընթացքում պետական պատվերի շրջանակներում միջին ամսական կատարողականը կազմել է շուրջ 90 570 000 դրամ, իսկ 2024 թվականի նույն ժամանակահատվածում պետական պատվերի շրջանակներում միջին ամսական կատարողականը կազմել է շուրջ 96 227 000դրամ: 
	Հարկ է նշել, որ 2024 թվականի օգոստոսի 26-ի դրությամբ Կենտրոնի կողմից արդեն իսկ մատուցվել է 866 043 000 դրամի ծառայություն, այսինքն՝ ՀՀԱՆ-ԳՉԾ-2024-1 պայմանագրով նախատեսված ողջ  գումարը:
	Ելնելով վերոգրյալից և հաշվի առնելով այն հանգամանքները, որ մինչև 2024 թվականի դեկտեմբերի 20-ը մնացել է ընդամենը 25 աշխատանքային օր և 14․11․2024 թվականի դրությամբ Կենտրոնում առկա թվով 425 ավարտված (ելքագրման ենթակա) գործերը,  փորձաքննությունների կատարման ծառայություններ մատուցելու արդյունքում դատաքննչական մարմինների բնականոն ու անխափան գործունեությունն ապահովելու, ինչպես նաև դատավարական գործերի վաղեմության ժամկետների ավարտին մոտ գտնվող գործերը ելքագրելու համար, անհրաժեշտ կլինի 100 000 000 (հարյուր միլիոն) դրամ գումարի լրացուցիչ ֆինանսական միջոցներ:
 Լրացուցիչ ֆինանսական միջոցներ չհատկացնելու դեպքում դատաքննչական մարմիններին չեն կարող տրամադրվել փորձագետի եզրակացություններ, որը կունենա իր բացասական ազդեցությունը քրեական վարույթներով դատավարական գործերի բացահայտումների, ընթացքի և վաղեմության ժամկետների վրա և արդյունքում էլ կգոյանան կուտակումներ: Հարկ է նշել նաև, որ Կենտրոնում առկա են փորձագիտական տեսակներ և ենթատեսակներ, որոնք թե տեխնիկապես և թե մասնագիտական տեսանկյունից բացառիկ են Հայաստանի Հանրապետությունում:

2․Առաջարկվող կարգավորման բնույթը
[bookmark: _GoBack]Փորձաքննությունների ծառայությունների ձեռքբերման համար անհրաժեշտ 100,000․0 հազ․ դրամը նախատեսվում է ապահովել  ՀՀ պետական բյուջեի 1120 ծրագրի «31003․ Քրեակատարողական հիմնարկների շենքային պայմանների բարելավում» միջոցառման գծով նախատեսված գումարի տնտեսման հաշվին /ՀՀ քաղաքաշինության կոմիտեի 12․11․2024թ․ թիվ 249-Գ գրության համաձայն/։ Ընդ որում, նվազեցման արդյունքում 2024 թվականին ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա։
3. Ակնկալվող արդյունքը
Նախագծի ընդունման արդյունքում հնարավորություն կստեղծվի ապահովել 2024 թվականի ընթացքում դատաքննչական մարմիններին անհրաժեշտ փորձաքննությունների տրամադրումը:
4.Նախագիծը մշակող պատասխանատու մարմինը
Որոշման նախագիծը մշակվել է Հայաստանի Հանրապետության արդարադատության նախարարության կողմից:

5. Նախագծի ընդունման դեպքում լրացուցիչ ֆինանսական միջոցների անհրաժեշտության, պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին.
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չկա, պետական բյուջեի եկամուտներում և ծախսերում փոփոխություններ չեն նախատեսվում:

6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին.
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 
Նախագիծը կապված չէ Հայաստանի Հանրապետության կառավարության 2021-2026թթ. Ծրագրի, ռազմավարական փաստաթղթերի հետ։ Ապահովում է Հայաստանի Հանրապետության դատարանների (քրեական գործերով), քրեական հետապնդում կամ վարչական վարույթ իրականացնող մարմինների` համապատասխան փորձաքննությունը նշանակելու մասին որոշումների հիման վրա փորձաքննությունների ծառայությունների ձեռքբերումը։
